




 

Oje marenà

 

 

1.

Oje marenaro bello 'e sta marina,

Cu sta varchetta

Fatte cchiù ccà!

Accostete nu poco a sta banchina:

I' so' Cuncetta,

Nun suspirà.

Nun c'è cchiù bella cosa, core mio,

Quanno dui nnammurate, a core a core,

P''o mare, int''a na varca, fann'ammore.

Cantanno sule sule: 'O mare e bbà

La-la-la 

Quant'è bello a varchïà 

La-la-la 

Voca fora, oje marenà. 

 

3.

M'hê dato appuntamento a mezanotte:

I' so' venuta,

Oje marenà!

Cu ttico voglio sta' tutta stanotte,

Ca sto' speruta

'E varchïà

Nun c'è cchiù bella cosa, core mio,

Quanno dui nnammurate, a core a core,

P''o mare, int''a na varca, fann'ammore.

Cantanno sule sule: 'O mare e bbà

La-la-la 

Quant'è bello a varchïà 

La-la-la 

Voca fora, oje marenà. 

2.

'O mare, 'e scoglie, 'e pisce, 'a luna, 'e stelle

Chesta serata

Fanno ncantà.

Si stai durmenno, arape st'uocchie belle

Ca sta nuttata

Nc'îmm''a spassà!

Nun c'è cchiù bella cosa, core mio,

Quanno dui nnammurate, a core a core,

P''o mare, int''a na varca, fann'ammore.

Cantanno sule sule: 'O mare e bbà

La-la-la 

Quant'è bello a varchïà 

La-la-la 

Voca fora, oje marenà. 

 

 


